
Аннотация: Мақолада сўнгги йилларда миллий иқтисодиётнинг тез суръатлар 

билан ривожланиш имкониятига эга бўлган рекреацион туризм соҳасидаги кластерларни 
бошқаришда инновацион салоҳиятнинг ресурс компонентини баҳолаш услубиёти тадқиқ 
этилган. Тадқиқот жараёнида туристик-рекреация кластерининг асосий бўғини 
ҳисобланган “туристик-рекреация субъекти (ТРС)нинг инновацион салоҳияти” ва 
“туристик-рекреация кластерлари (ТРК)нинг инновацион салоҳияти” атамаларини 
назарий тадқиқ этиш асосида муаллифлик таърифи ишлаб чиқилган. Туристик-рекреация 
соҳасидаги кластерлар инновацион салоҳиятининг ресурс компонентини баҳолаш 
услубиёти тадқиқот янгилиги сифатида Кобб-Дугласнинг модификацияланган ишлаб 
чиқариш функцияси асосидаги моделдан фойдаланган ҳолда такомиллаштирилди. 

Назарий тадқиқотлар Ўзбекистон Республикасида 2013-2019 йиллар давомида 
кўрсатилган рекреация хизматлари ҳажмига таъсир этувчи омиллар боғлиқлигидаги 
эконометрик модель орқали 2022 йилгача бўлган прогноз кўрсаткичларни аниқлаш орқали 
асосланган. 

Калит сўзлар: туризм, туристик-рекреация, туристик-рекреация кластерлари, 
туристик-рекреация кластерларини бошқариш, инновацион салоҳият, ресурс 
компоненти,  туристик-рекреация субъекти (ТРС)нинг инновацион салоҳияти,  туристик-
рекреация кластерлари (ТРК)нинг инновацион салоҳияти, ресурс базасини тавсифловчи 
кўрсаткичлар. 

Abstract: The article examines the methodology for assessing the resource component of the 
innovation potential of clusters in the field of recreational tourism, which in recent years has been 
able to develop the national economy at a rapid pace. In the process of the research, developed the 
authorship definition on the basis of a theoretical study of the terms “innovation potential of the 
tourist recreation subject (TRS)” and “innovation potential of the tourist recreation clusters (TRK)”, 
which are considered the main link of the tourist recreation cluster. The method of assessing the 
resource component of the innovation capacity of the clusters in the recreational tourism sector 
was improved by using a model based on the modified production function of Cobb-Douglas as a 
research innovation. 

Theoretical research is based on the determination of the forecast indicators for the year 
2022 in the Republic of Uzbekistan through the econometric model in the linkage of factors 
affecting the volume of recreation services rendered for 2013-2019 years. 

Keywords: tourism, recreational tourism, recreational clusters, management of recreational 
clusters, innovation potential, resource component, innovation potential of the recreational object 
(TRS), innovation potential of the tourist-recreation clusters (TRC), the resource base indicators. 

 

Кириш 
Жаҳон мамлакатларининг иқтисодий ривожланиш жараёнида сўнгги йилларда 

алоҳида тармоқ ёки соҳаларни кластерли ёндашув асосида ривожлантирилиши бугунги 

кун ҳолати доирасидаги тадқиқотларни талаб қилади. Шуни эътиборга олган ҳолда, 
мамлакатимиз ҳудудларида туристик-рекреация фаолиятини ташкил этишнинг самарали 
йўналишларидан бири бўлган рекреацион хизматлар кластерларини шакллантириш ҳамда 
уларни бошқариш асосида хизматлар бозорини ривожлантириш истиқболли йўналиш 
сифатида эътироф этилмоқда. 

Ўзбекистон Республикасини 2017-2021 йилларда ривожлантириш бўйича 
Ҳаракатлар стратегиясида ҳам «...туризм индустриясини жадал ривожлантириш, 
туристик хизматларни диверсификация қилиш ва сифатини яхшилаш, туризм 
инфратузилмасини кенгайтириш»[1] муҳим йўналишлардан бири сифатида белгилаб 
берилди. Туристик-рекреация фаолиятини самарали бошқариш ва соҳа фаолиятини 
ривожлантириш асосида рекреацион хизматлар кўрсатиш ҳажмининг қисқа давр 
ичида ўсиб бориши, бир томондан, мамлакатда ички туризм истеъмоли ҳажмининг 
ортишига олиб келса, иккинчи томондан, рекреация хизматларини экспорт қилиш 
ҳажми ортиши ҳисобига экспорт ҳажмида туристик хизматлар улушининг ортиб 
боришига ижобий таъсир кўрсатади1. 

Бугунги кунда туризм соҳаси жаҳон иқтисодиётининг етакчи тармоқларидан 
бирига айланди. Шу муносабат билан Ўзбекистонда туризм соҳасини 
модернизациялаш, соҳани барқарор ривожлантириш учун меъёрий-ҳуқуқий 
ҳужжатлар базасини такомиллаштиришга, халқаро стандартларга мувофиқ хизматлар 
кўрсатишга алоҳида эътибор қаратилмоқда. Ҳозирги кунда иқтисодиётнинг муҳим 
тармоқларидан бири бўлган туризм соҳасининг ўрни жуда катта ва аҳамиятлидир. 
Туризм соҳасининг  ривожланиши ишлаб чиқаришнинг мураккаблашуви, истеъмол 
бозорининг кунлик ва шахсий талабдан келиб чиққан ҳолда товарлар билан 
тўлдирилиши, жамият ҳаётини янгиловчи илмий-технологик тараққиётнинг жадал 
ўсиши билан боғлиқдир. Буларнинг барчасини ахборот, молиявий, транспорт, 
консалтинг ва бошқа хизмат турларисиз амалга ошириб бўлмайди. 

Иқтисодиётни модернизациялаш шароитида мамлакатимизда барқарор ва 
самарали иқтисодиётни шакллантириш борасида амалга ошириб келинаётган 
ислоҳотлар бугунги кунда ўзининг ижобий натижаларини намоён этмоқда. Хусусан, 
туризм соҳасининг жадал суръатларда ривожланиши натижасида аҳоли 
фаровонлигини таъминлаш ва иш билан бандлик масалаларини ҳал қилиш 
имконияти яратилмоқда. Шу муносабат билан туризмнинг истиқболда ривожланиши 
ҳамда ялпи ички маҳсулот ҳажмига сезиларли таъсир кўрсатиши мумкин бўлган 
тармоқларига алоҳида эътибор қаратилмоқда. 

Лекин шуни таъкидлаш лозимки, жаҳон миқёсида 2019 йил охиридан бошлаб 
кенг тарқалаётган коронавирус пандемияси шароитида инсонларнинг 
ҳаракатланишига чекловлар киритиш ва корхоналар фаолиятини тўхтатиш орқали 
ишлаб чиқариш ва хизмат кўрсатиш соҳаларида иқтисодий пасайиш ҳолати юзага 
келмоқда. 

Бу эса ривожланган иқтисодиётга эга мамлакатларда ишлаб чиқариш ва 
истеъмол ҳажмларининг кескин қисқариши, глобал ишлаб чиқариш занжирлари ва 
савдо алоқаларининг издан чиқиши, дунё молия бозорларида хом ашё товарлари 
нархининг пасайиши ва бозор конъюнктурасининг ёмонлашувига олиб келмоқда.  

 
1 Ўзбекистон Республикаси Президентининг «Ўзбекистон Республикасини янада ривожлантириш бўйича Ҳаракатлар стратегияси 
тўғрисида»ги 2017 йил 7 февралдаги ПФ-4947-сон Фармони. Ўзбекистон Республикасининг қонун хужжатлари тўплами, 2017 йил, 6-сон, 70-
модда. 

Глобал иқтисодиёт тизимининг бир қисми бўлган Ўзбекистон иқтисодиётига ҳам 
мазкур омиллар таъсир қилмоқда, бу эса, ўз навбатида, пандемиянинг салбий 
таъсирларини юмшатиш бўйича самарали чоралар кўришни талаб қилади. Бунда 
туризм, транспорт, фармацевтика ва тўқимачилик саноати каби республика 
иқтисодиётининг жадал ривожланаётган тармоқларини қўллаб-қувватлаш ва 
уларнинг барқарорлигини таъминлашга алоҳида эътибор қаратиш зарур. 

Бугунги кунда дунё миқёсида ички туризмни ривожлантириш ҳисобига туризм 
хизматлари бозорида пасайиб кетган туристик оқимни тиклаш учун мамлакатимизда 
ҳам кенг шароитлар яратиб берилмоқда. Бу эса, аҳолини туристик-рекреация 
хизматларига бўлган талабининг ортишига ва ушбу хизматларнинг самарали 
таклифини шакллантириш масаласини кун тартибига қўймоқда. Юқоридагиларни 
эътиборга олган ҳолда тадқиқотнинг илмий янгилиги сифатида туристик-рекреация 
кластерларини бошқаришда инновацион салоҳиятнинг ресурс компонентини 
шакллантиришнинг назарий ва амалий услубиёти такомиллаштирилди.  

Мавзуга оид адабиётлар таҳлили 
Турли тадқиқотлар натижаларини ўзида акс эттирган хорижий адабиётларда ҳам 

рекреация ва у билан боғлиқ айрим тушунчалар бўйича якдил фикрлар мавжуд эмас. 
Бунинг сабаби – рекреация ва рекреацион фаолият тушунчаларига таъриф бериш, 
унинг фаолият  чегараларини аниқ белгилаб олиш мураккаб жараён ҳисобланади. Бу 
мавзуга оид атамаларнинг ягона талқини мавжуд эмаслиги, турли мамлакатларда 
турлича ёндашув ва тушунчалар мавжудлиги, рекреация тушунчаси бўйича 
қонунчиликда маълумот берилмаганлиги, рекреация бўйича аниқ маълумотлар олиш 
имкони чегараланганлиги ўрганилаётган соҳада тадқиқотларни  кенг кўламда ва 
асосли амалга ошириш имкониятини қисқартиради. 

Тадқиқот натижаларидан бири сифатида муаллифлик таърифи ишлаб 
чиқилаётган “туристик-рекреация субъекти (ТРС)нинг инновацион салоҳияти” ва 
“туристик-рекреация кластерлари (ТРК)нинг инновацион салоҳияти”  атамаларини 
назарий жиҳатдан тадқиқ этиш туристик-рекреация фаолиятини бошқаришдаги энг 
муҳим ва зарурий тушунчалардан бўлганлиги учун ҳам долзарб ҳисобланади.  

А.В.Дроздовнинг фикрича ушбу атамалар ҳанузгача аниқ таърифга эга 
бўлмаганлиги сабабли унинг мазмунида объектив ва субъектив ёндашувлар мавжуд 
[2]. 

 И.В.Зорин, В.С.Квартальнов, Л.Г.Лукянова ва Н.А.Каменскихлар ўз 
тадқиқотларида инновацион салоҳият атамасини туристларнинг эҳтиёжини 
қондириш мақсадида табиий, антропоген ва минтақа ресурсларидан ТРСнинг 
инновацион фаолиятида фойдаланиш мумкинлиги келтирилган [3, 4]. 

А.Мирзаевнинг тадқиқотларида рекреацион фаолиятни ташкил этиш ва 
бошқариш жараёнларини баҳолаш, ҳудудларнинг туристик-рекреация объектларига 
таъсир этувчи омиллар таҳлили, туристик-рекреация объектларини интеграл баҳолаш 
механизмини такомиллаштириш масалалари ўрганилган бўлса [5, 6, 7], 
Г.Хонкелдиеванинг тадқиқотларида давлат-хусусий шерикчилик механизми 
асосидаги корпоратив бошқарув тизимларида бошқарув жараёнларини 
такомиллаштириш, инвестицион фаолиятни бошқаришнинг ташкилий-иқтисодий 
механизмлари тадқиқ этилган [8, 9]. А.Асрақулов томонидан эса омилли 
боғланишларнинг назарий ва амалий жиҳатлари ўрганилган [10, 11]. 

Юқоридагилардан кўринадики, туристик-рекреация кластерларининг 
инновацион салоҳияти ресурс компонентининг кластер хизматлари ҳажмига 
таъсирини омилли таҳлили хорижий ва мамлакатимиз олимларининг 
тадқиқотларида етарли даражада ўз аксини топмаган. Юқоридагиларни эътиборга 
олган ҳолда тадқиқотда назарий тадқиқ асосида туристик-рекреация соҳасидаги 
кластерларни бошқаришда инновацион салоҳиятнинг ресурс компонентини баҳолаш 
услубиётини такомиллаштириш бўйича тавсиялар ишлаб чиқилди. 

Тадқиқот методологияси 
Тадқиқотда туристик-рекреация соҳасидаги кластерларни бошқаришда 

инновацион салоҳиятнинг ресурс компонентини баҳолаш монографик  тадқиқот 
асосида  назарий жиҳатдан  кенг  ўрганиб  чиқилди.  Расмий  статистик  
маълумотлари асосида Eviews10 таҳлил дастуридан фойдаланган ҳолда, асосий 
кўрсаткич ҳисобланган рекреация хизматлари ҳажми ва унга таъсир этувчи ресурс 
компонент кўрсаткичлари вақтли қаторлари негизида эконометрик модель 
аниқланди, асосий параметрнинг ўзгариш  тенденциялари  баҳоланди  ҳамда  қисқа 
муддатли давр учун прогноз кўрсаткичлари аниқланди. 

Тадқиқотни  амалга  ошириш  жараёнида  тадқиқот  методологияси  сифатида 
илмий  абстракция,  корреляцион-регрессион таҳлил, таҳлил ва  синтез усулларидан 
фойдаланилди. 

Таҳлил ва натижалар 
Ўрганилган адабиётлар ҳамда назарий тадқиқотлар натижаларига асосланган 

ҳолда туристик-рекреация субъекти (ТРС)нинг инновацион салоҳияти ва туристик-
рекреация кластерлари (ТРК)нинг инновацион салоҳияти атамаларига муаллифлик 
таърифини ишлаб чиқишга ҳаракат қилинди. 

Туристик-рекреация субъекти (ТРС)нинг инновацион салоҳияти бу – туристик 
рекреация соҳасида фаолият кўрсатувчи субъектнинг ташриф буюрган туристларга 
уларнинг эҳтиёжидан келиб чиққан ҳолда мавжуд ресурслардан самарали ҳамда 
янгича фойдалана олиш имониятлари йиғиндисидир. 

Туристик-рекреация кластерлари (ТРК)нинг инновацион салоҳияти эса – 
рекреация хизматларини таклиф этувчи кластер бўғинларининг мавжуд рекреацион 
ресурслар доирасида ушбу турдаги хизматларга бўлган ўзгарувчан талабга янгича 
ёндашув асосида мослашувчанлик имкониятлари йиғиндисидир. 

Т.В.Зязина ва В.Н.Жердевнинг назарий тадқиқотларида ТРСнинг инновацион 
салоҳиятини ўрганиш уч босқичда амалга оширилиши мумкинлиги айтиб ўтилган [5]:  

1. Ижтимоий-иқтисодий 
2. Табиий-географик 
3. Экологик. 
ТРСнинг инновацион салоҳиятини баҳолашда ресурсларнинг қуйидаги миқдор 

ва сифат хусусиятларига эътибор қаратиш лозим: 
- инновация фаолияти учун маълум бир вақтда ва маълум бир ҳудудда 

фойдаланиш мумкин бўлган ва ягона ўлчов бирликларида ифодаланган мавжуд 
туристик-рекреацион ресурсларнинг мумкин бўлган миқдорини тавсифловчи ТРС 
ресурсларининг умумий миқдори; 

- хизматларни ўз вақтида ва тўлиқ самара билан амалга оширишни 
таъминлайдиган шароитларда мавжуд туристик ресурсларнинг берилган сифати ва 

миқдори билан таъминланган инновацион туризм хизматларининг максимал ҳажми 
бўлган инновацион салоҳият қиймати. Ушбу кўрсаткич мавжуд салоҳиятдан 
фойдаланиш бўйича энг юқори даромад олишни белгилайди; 

- мавжуд салоҳиятдан юқори даражада фойдаланиш параметрлари, яъни уни 
амалга оширишнинг эришилган даражасини акс эттириш ва инновацион туризм 
ресурсларидан фойдаланишнинг ҳақиқий қайтимини тавсифлаш. 

ТРС хўжалик юритувчи субъектларнинг инновацион салоҳияти ресурс 
компоненти билан белгиланади ва харажат кўрсаткичларида ифодаланган турли 
функционал қўлланишларга эга бўлган асосий элементларни ўз ичига олади: 

–  илмий ресурслар – инновация салоҳиятнинг асоси бўлиб, унинг базасини 
аниқлайди ва инновация фаолияти ҳажмига таъсир кўрсатади. Улар инновация учун 
илмий ғояларни яратувчи ва жорий этиш имкониятларини баҳоловчи илмий-тадқиқот 
тизими фаолияти имкониятини ифодалайди; 

–  моддий ресурслар – инновацион фаолиятнинг кўлами ва интенсивлигига 
таъсир этувчи инновацион салоҳиятнинг техник-технологик базасини аниқлайди; 

–  ахборот ресурслари (маълумотлар базалари, алгоритмлар, моделлар, 
дастурлар, лойиҳалар ва бошқалар) – моддий омилларни ҳаракатсиз ҳолатдан фаол 
ҳолатга ўзгаришини таъминлайди; 

–  молиявий (инвестицион) ресурслар – фойдаланилмаган  имкониятларнинг 
мажмуавий бирлиги сифатида инновация салоҳиятининг бир қисмидир. Улар 
молиявий манбалар, молиявий имкониятлар заҳиралари мажмуи билан 
тавсифланади ва улардан аниқ мақсадга эришиш учун фойдаланиш мумкин; 

–  интеллектуал ресурслар – фаолиятнинг ижодий асоси бўлиб, инсон эга 
бўлган ижтимоий, инсоний ва тадбиркорлик қобилиятлари ҳамда билимлари 
мажмуи ҳисобланади. 

ТРС нинг инновацион салоҳияти таркибида инфратузилма ресурсларини қўллаб-
қувватлаш алоҳида ўрин тутади. Ушбу ресурс таркибига қуйидагиларни киритиш 
ўринлидир: 

- ташкилий жиҳатдан ахборот таъминоти:   
- иқтисодий, молиявий ва ҳуқуқий консалтинг хизматлари;  
- алоқа тизимлари; 
- маркетинг ва реклама соҳасида консалтинг хизматлари. 
Инфратузилма ресурслари асосий фаолият учун бир қатор хизматларни 

таъминлаб беради: 
- ахборот ресурслари учун – алоқа ва маълумотлар узатиш;  
- моддий ресурслар учун – логистик, транспорт, банклар, маркетинг, реклама ва 

бошқалар;  
- институционал ресурслар учун – давлат дастурларини ташкил этиш, саёҳларни 

ташкил этиш, дам олиш жойларини яратиш ва бошқалар; 
- инвестиция ресурслари учун – молиявий, иқтисодий, ҳуқуқий консалтинг 

хизматлари, банк хизматлари ва бошқалар. 
Туристик-рекреация фаолиятида фойдаланиладиган ресурс кўрсаткичларини 

қуйидагича гуруҳлаш мақсадга мувофиқ: 
- илмий фаолиятни қўллаб-қувватловчи манбалар; 
- моддий ресурслар; 

- институционал ресурслар; 
- инвестиция ресурслари. 
Шакллантирилаётган туристик ресурс кластери (ТРК) инновацион салоҳиятининг 

ресурс компонентини баҳолаш учун комплекс тизимни ишлаб чиқиш талаб қилинади: 
- кластернинг инновацион сиёсати учун стратегия ва мақсадларни, жумладан, 

минтақанинг рекреацион туризмни ривожлантириш соҳасидаги сиёсати ва 
стратегиясини шакллантириш; 

- сифатли бошқарув қарорларини қабул қилиш учун маълумотлар базасини 
яратиш; 

- таҳлил ва статистик ҳисоб, шунингдек, минтақалараро ёки ТРСнинг мавжуд 
натижаларини халқаро даражада қиёслаш; 

- ТРС фаолиятига манфаатдор томонлар (потенциал истеъмолчилар, етказиб 
берувчилар, хизмат кўрсатувчилар, жамоатчилик ва бошқалар)ни жалб қилиш. 

ТРК (туристик-рекреация кластерлари) инновацион салоҳиятининг ресурс 
компонентини ҳар томонлама баҳолаш таққосланадиган кўрсаткичларни танлаш 
имконини берувчи иқтисодий баҳолаш воситалари ва усуллари ёрдамида амалга 
оширилиши лозим. Ресурс компоненти инновацион салоҳиятининг миқдорий 
қиймати, тарихий ва маданий жойлар, атроф-муҳит, дам олиш сифати ТРC 
хизматларидан фойдаланиш асосида белгиланиши мумкин. 

Инновацион салоҳиятнинг ресурс компоненти учун кўрсаткичлар тизимини 
ишлаб чиқиш учун ахборот базаси, маълумотлар хизмати статистикаси ва 
тадбиркорлик субъектларининг ҳисоботлари ҳамда мавжуд бўлган расмий 
маълумотлардан ташқари ТРCнинг инновацион салоҳиятига таъсир қилувчи 
институционал жиҳатларни ҳам ҳисобга олиш керак. 

Биз томонимиздан таклиф этилган услубиёт бўйича инновация салоҳиятини 
баҳолашнинг биринчи босқичида баҳоланадиган асосий параметрларни аниқлаш 
лозим. Ушбу параметрлар тўплами қуйидаги гуруҳларга ажратилди (1-жадвал): 

- инновацион ресурс кўрсаткичлари (ИРК) – фан, инновация ва инновация 
инфратузилмасини ривожлантириш бўйича ресурс кўрсаткичлари (илмий-тадқиқот 
институтлари, инновация марказлари, консалтинг ва корхона ташкилотлари); 

1-жадвал 
ТРК ресурс базасини тавсифловчи кўрсаткичлар тизими2 

№ Кўрсаткич бирлик 

1. Илмий манбалар 
1.1 ТРС учун мутахассислар етказиб берувчи олий таълим 

муассасалари сони 
бирлик 

1.2 Ихтисослашган илмий-тадқиқот институтларининг 
мавжудлиги 

бирлик 

1.3 Инновация марказлари, консалтинг ва венчур 
ташкилотларининг мавжудлиги 

бирлик 

1.4 Инновация инфратузилмасининг ривожланиш даражаси фоиз 
1.5 Фойдаланилаётган патент ва инновацион 

маҳсулотларнинг бошқа турлари сони 
бирлик 

2. Моддий ресурслар 
2.1 Яшаш учун жойлар сони одам 
2.2. Озиқ-овқат объектлари сони бирлик 

 
2 Тадқиқотлар асосида муаллиф томонидан ишлаб чиқилган. 

2.3 Туристик хизмат кўрсатувчи маҳаллий ташкилотлар 
сони 

бирлик 

2.4 Инсон ресурслари бирлик 
2.5 Ахборот ресурслари бирлик 
2.6 Молиявий ресурслар сўм 
2.7 Инфратузилма ресурслари бирлик 
2.8 Транспорт ресурслари бирлик 

3. Институционал ресурслар 
3.1 Инновация фаолиятини тартибга солувчи ҳуқуқий 

ҳужжатларнинг мавжудлиги 
Ҳа/йўқ 

3.2 Туристик ресурс кластерларини ривожлантириш 
йўналишидаги Давлат дастурларининг мавжудлиги 

ҳа/йўқ 

3.3 Табиий муҳитнинг жозибадорлиги даражаси ва табиий 
ландшафт 

Ҳа/йўқ 

3.4 Дам олиш мавсуми давомийлиги, пляж иншоотлари кун 
3.5 Туристик маршрутлар, турлар, дастурлар, экскурсиялар 

сони 
бирлик 

3.6 Концессияларни ташкил этиш учун маданий мерос 
объектлари 

бирлик 

3.7 Рекреация ва туризм соҳасидаги давлат-хусусий 
шерикчилик лойиҳалари сони 

бирлик 

4. Молиявий ресурслар 
4.1 Хизматлар мажмуаси қамраб олган туристик оқим 

ҳажми 
сўм 

4.2 Хизматлар мажмуасининг молиявий тушумлари ҳажми сўм 
4.3 Умумий молиялаштиришда илмий тадқиқотлар ва 

янгиликлар учун харажатларнинг улуши 
сўм 

4.4 Технологик инновациялар учун харажатлар улуши сўм 

4.5 Маркетинг ва ташкилий янгиликлар учун харажатлар 
улуши 

сўм 

- хизматлар мажмуасининг моддий кўрсаткичлари (МК) – капитал, яшаш учун 
мўлжалланган иншоотлар, озиқ-овқат, соғломлаштириш оромгоҳлари, касалхоналар, 
инфратузилма, ахборот ресурслари, меҳнат ресурслари; 

- институционал кўрсаткичлар (ИК) – туристик-рекреация фаолиятини ташкил 
этиш шароитларини белгиловчи институционал кўрсаткичлар (табиий муҳит ва 
ландшафтнинг жозибадорлик даражаси, дам олиш мавсумининг давомийлиги, пляж 
рекреацияси, туристик маршрутлар, турлар, дастурлар, экскурсиялар ва маданий 
мерос объектларининг мавжудлиги); 

- молиявий ресурслар (МР) – хизматлар мажмуасининг молиявий ресурслари. 
Бизнинг фикримизча, ресурс компоненти туристик-рекреация хизматлар 

мажмуаси жорий инновацион фаолиятини баҳолаш учун фойдаланиш мумкин бўлган 
инновацион салоҳиятнинг максимал қиймати, кластерли хизмат эса сайёҳларнинг 
максимал сони билан белгиланади. 

Бу ҳажм туристларнинг яшаш жойлари сони, озиқ-овқат ҳажми, туристларга 
хизмат кўрсатувчи маҳаллий тадбиркорлар сони, кластерга жалб қилинган инсон 
ресурслари, ахборот ресурслари, молиявий ресурслар, инфратузилма ресурслари ва 
транспорт ресурслари билан шаклланади. 

Кўриниб турибдики, туристик-рекреация кластерининг умумий салоҳиятини 
ривожлантиришга унинг илмий ва инновацион салоҳияти, инвестицион салоҳияти ва 
институционал кўрсаткичлари таъсир қилади. 

Туристик-рекреация кластери томонидан кўрсатиладиган хизматлар ҳажмини 
бир омилли Кобб-Дуглас ишлаб чиқариш функцияси билан тавсифлаш мумкин. 

  
Бу ерда: V - туристик-рекреация кластери томонидан кўрсатиладиган хизматлар 

ҳажми; 
P – бир бирлик ресурс ҳисобига яратилган хизматлар қиймати; 
Q – ресурс ҳажми кўрсаткичи; 
a - амортизация коэффициенти, бир вақт мобайнида ишлаб чиқариш омили 

улуши. 
Ушбу кўрсаткичлар тизимидан фойдаланган ҳолда инновацион салоҳиятнинг 

ресурс компонентини аниқлаш мамлакатимиздаги рекреацион фаолият ҳажмини 
аниқлаш ва баҳолашда назарий жиҳатдан янгича услубиёт ҳисобланади ва ушбу 
услубиётни амалиётга жорий этиш ТРКларда туристик-рекреация фаолиятини  
самарали ташкил этиш имконини беради. 

Юқорида назарий жиҳатдан таҳлил қилинган инновацион салоҳиятнинг ресурс 
компонентини аниқлаш услубиёти асосида туристик-рекреация фаолиятининг 
бошқарилишини режалаштириш ва моделлаштириш бошқарувчининг юқори 
савиядаги стратегиясини белгилаб беради.  

Ўзбекистон Республикасида туристик-рекреация фаолиятидаги асосий 
кўрсаткичлар динамикасини моделлаштириш соҳада юз бераётган тенденциялар, 
трендлар ва вақтли қаторлар кўринишидаги моделлар ёрдамида амалга оширилиши 
мумкин. 

2-жадвал 
Ўзбекистон Республикасидаги туристик-рекреация фаолиятининг асосий 

кўрсаткичлари3 

№ Кўрсаткичлар 2013  
йил 

2014 
 йил 

2015 
 йил 

2016 
 йил 

2017 
йил 

2018  
йил 

2019 
йил 

1 Иқтисодий фаолиятнинг 
асосий турлари бўйича 
кўрсатилган хизматлар ҳажми 
(млрд.сум) 

55872,8 68032,1 78530,4 97050 118811 150889,8 191629,8 

2 Яшаш ва овқатланиш бўйича 
хизматлар (млрд.сум) 

590,1 729,1 890,6 3038,7 3649,6 4673,3 5984,1 

3 Санаториялар сони 98 103 111 116 119 128 138 

4 Санаториялар – 
профилакториялар сони 

55 59 56 62 63 73 84 

5 Дам олиш уйлари, дам олиш 
базалари ва пансионатлар 
сони 

49 53 53 52 59 84 120 

6 Сайёҳлик базалари ва бошқа дам 
олиш муассасалар сони 

168 172 172 204 219 199 180 

 

Регрессион таҳлил 2013-2019 йиллар давомида мамлакатимизда кўрсатилган 
рекреацион хизматлар ҳажми танланган таъсир этувчи омиллар таъсирида барқарор 
ўсиб бориш тенденциясига эгалигини кўрсатди (1-расм). 

 
3 Ўзбекистон Республикаси Давлат статистика қўмитасининг 2013-2019 йиллар бўйича маълумотлари асосида муаллиф томонидан 
шакллантирилган. 

1-расм. Ўзбекистонда 2013-2019 йилларда кўрсатилган рекреацион хизматлар 
ҳажмининг ўзгариш тенденцияси ва тузилган моделнинг сифат кўрсаткичлари4 

 
Дастур ёрдамида асосий эндоген кўрсаткичнинг қолдиқ, ҳақиқий ва тузилган 

модель бўйича ўзгаришлари ҳам баҳоланди (2-расм). Кўриниб турибдики, ҳақиқий ва 
тузилган модель асосидаги кўрсаткичлар ўртасидаги тафовут жуда кам ва шунга 
асосланиб, келгуси даврда кўрсатилган рекреацион хизматлар ҳажмига таъсир этувчи 
юқоридаги 5 та асосий омилни бошқариш ва мувофиқлаштириш рекреацион 
хизматлар соҳасини барқарор ривожлантиришда муҳим аҳамиятга эга эканлигини 
таъкидлаш мумкин. 

 
 
 
 
 
 

 
 
 
 
 
 
 

2-расм. Ўзбекистонда 2013-2019 йилларда кўрсатилган рекреацион хизматлар 
ҳажми ўзгариши бўйича қолдиқ, ҳақиқий ва тузилган модель трендлари5 

 
Регрессион таҳлил натижасида рекреацион хизматлар ҳажми ўзгариши қуйидаги 

регрессион модель асосида ўзгарган: 

1 2 3 4 51,27 1225,91 177,53 1313,93 592,26 218065,5y x x x x x= − + − + + −   

 
4 Муаллиф томонидан EViews10 дастури асосида ишлаб чиқилган. 
5 Муаллиф томонидан EViews10 дастури асосида ишлаб чиқилган. 

Моделнинг адекватлиги кўриб чиқилганда, моделнинг сифат кўрсаткичлари 
қуйидагича эканлиги кўринади: 

- детерминация коэффициенти ( 2R )   - 0,9992 
- регрессиянинг статистик хатолиги (SE)  - 3343,47 
- Фишер мезони ( .statF )     - 254,75 

- Фишер мезони аҳамияти    - 0,0475 
- Шварц мезони      - 18,79 
- Ханнан-Куин мезони     - 18,26 
- Дарбин-Уотсон мезони     - 2,59 
Юқорида аниқланган моделга асосланган ҳолда рекреацион хизматлар ҳажми 

ва унга таъсир этувчи омил кўрсаткичларининг 2020-2022 йиллардаги прогноз 
кўрсаткичларини аниқлаш ҳамда келгуси уч йилда ушбу кўрсаткичларга эришиш учун 
таъсир этувчи омилларни бошқариш йўналишларини белгилаш мумкин (3-расм). 

 

 
3-расм. Ўзбекистон Республикасида 2013-2022 йилларда кўрсатилган рекреацион 

хизматлар ҳажмининг ўзгариши6 

 
Расмдан кўриниб турибдики, аниқланган модель асосидаги рекреацион 

хизматлар ҳажми ва унга таъсир этувчи омил кўрсаткич (ресурс компонент)ларининг 
2020-2022 йиллардаги прогноз кўрсаткичлари барқарор ўсиш тенденциясига эга (4-
расм). 

Ўлчов бирликлари бир хил бўлган туристик-рекреация ресурс компонентлари 
ҳисобланган 4 та таъсир этувчи омил кўрсаткичларининг 2013-2019 йиллардаги 
вақтли қатор асосидаги модель бўйича ишлаб чиқилган прогноз кўрсаткичларини 
вақтли қаторга киритилишидан олинган ўзгариш тренди барча ресурс 
компонентларининг вақт омили таъсирида барқарор (чизиқли боғланишга яқин) ўсиб 
боришини кўрсатмоқда. 

 
6 Муаллиф томонидан ишлаб чиқилган. 

http://www.iqtisodiyot.tsue.uz/


“Iqtisodiyot va innovatsion texnologiyalar” ilmiy elektron jurnali. № 4, iyul-avgust, 2020 yil 

400 4/2020 (№ 00048)                                http://iqtisodiyot.tsue.uz 

 

 
4-расм. Туристик-рекреация ресурс компонентларининг 2013-2022 йилларда 

ўзгариши7 
 

Таҳлилларга таянган ҳолда туристик-рекреация ресурслари компонентларининг 
инновацион салоҳиятини моделлаштириш орқали рекреацион туризм кластерларида 
фаолиятни бошқариш жараёнлари учун зарурий нуқталар ва дастакларни аниқлаш ва 
шу асосда кластерларни барқарор ривожлантириш имкониятлари юқори. 

Хулоса ва таклифлар 
Юқорида белгиланган вазифалар ва амалий натижалар асосида қуйидаги таклиф 

ва тавсиялар берилди: 
- инновацион салоҳиятнинг ресурс компонентини аниқлаш услубиёти асосида 

туристик-рекреация корхоналари фаолиятини бошқаришнинг алоҳида таркибий 
тузилмасини ишлаб чиқиш ва узоқ муддатли стратегиясини шакллантириш; 

- туристик-рекреация фаолиятига ички ва хорижий инвестицияларни мунтазам 
ва режали жалб қилиш асосида соҳанинг моддий техник базасини кенгайтириш ва 
соҳага инновацияларни кенг жалб қилиш; 

- Ўзбекистонда туристик-рекреация фаолияти билан боғлиқ бўлган асосий 
кўрсаткичларнинг 2013-2022 йиллар давомида ўзгариш қонуниятлари аниқланди. 
Унга кўра прогноз кўрсаткичлар иқтисодий фаолиятнинг асосий турлари бўйича 
кўрсатилган хизматлар ҳажми  2022 йилга келиб жадал суръатларда ўсиш 
тенденциясига эришиш мумкинлигини кўрсатади. 

- туристик-рекреация ҳудудларида туризм кластерларини барпо этиш 
(Ўзбекистоннинг барча минтақа ва ҳудудларида мавжуд санаториялар, пансионатлар 
ва дам олиш масканларида қўшимча равишда туризмни барча йўналишларини 
қамраб оладиган туристик объектлар мажмуини қуриш ва бу орқали ҳудудга ички ва 
халқаро туристларни жалб этиш);  

- туризм кластерлари кенг ривожланган минтақаларда “эркин туристик зоналар” 
ташкил этиш; 

 
7 Муаллиф томонидан ишлаб чиқилган. 

http://www.iqtisodiyot.tsue.uz/


“Iqtisodiyot va innovatsion texnologiyalar” ilmiy elektron jurnali. № 4, iyul-avgust, 2020 yil 

401 4/2020 (№ 00048)                                http://iqtisodiyot.tsue.uz 

- соғломлаштириш ва дам олиш, курортлар тизимига хорижий сайёҳларни жалб 
қилиш орқали рекреация туризмига эътиборни кучайтириш. 

Туристик-рекреация фаолиятини самарали бошқариш ва режалаштириш асосида 
мавжуд туристик-рекреация хизматларидан фойдаланиш даражасини 
максималлаштириш ва хизматлар таклифини самарали ташкиллаштиришда соҳада 
инновацион салоҳиятнинг ресурс компонентини қўллаш услубиётидан самарали 
фойдаланиш механизмларини ишлаб чиқиш соҳанинг ривожланиш даврини янада 
қисқартиради. Бу эса, рекреация хизматлар бозорида талаб ва таклиф 
муносабатларини юқори тўйиниш нуқтасини белгилашга асос бўлади ҳамда ҳудудлар 
кесимида туристик-рекреация хизматлар бозорининг ривожланиш диффузиясини 
тезлаштиради, янги иш ўринлари яратади, аҳолининг самарали бандлиги 
таъминланади. 

